
ԱՄՓՈՓԱԹԵՐԹ
«ԳԱՂՏՆԻ ՔՆՆՉԱԿԱՆ ԳՈՐԾՈՂՈՒԹՅՈՒՆՆԵՐԻ ԿԱՏԱՐՄԱՆ ԸՆԹԱՑՔՈՒՄ ՕԳՏԱԳՈՐԾՎՈՂ ՀԱՏՈՒԿ ՏԵԽՆԻԿԱԿԱՆ ՄԻՋՈՑՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ գլխավոր դատախազություն

	04.02.2022թ.

	
	N 7/2-48.22

	Հարկ է նշել, որ 2021 թվականի հունիսի 30-ին ընդունված ՀՀ քրեա​կան դատավարության օրենսգրքի 241-րդ հոդվածի 1-ին մասի համաձայն`
«1. Գաղտնի քննչական գործողություններն են`

1) ներքին դիտումը.

2) արտաքին դիտումը.

3) նամակագրության և այլ ոչ թվային հաղոր​դակ​ցու​թյան վերահսկումը.

4) թվային, այդ թվում` հեռախոսային հաղոր​դակ​ցու​թյան վերահսկումը.

5) ֆինանսական գործարքների վերահսկումը.

6) կաշառք ստանալու կամ կաշառք տալու նմանակումը»:

Կառավարության որոշման նախագծի հավելվածի 8-րդ կետով նախատեսվել են տեխնիկական (այդ թվում` նաև ծրագրային) միջոցներ, որոնք հատուկ նախա​տեսված են ծպտյալ եղանակով մարդու հոգեֆի​զիո​լո​գիա​կան գործընթացների ակամա փոփոխու​թյան, անկեղծությունը բացահայտելու համար (պո​լիգրաֆ), ինչպես նաև ստանդարտ տեխնիկական, այդ թվում` ծրագրային միջոցներ, որոնք հարմարեցված կամ լրացուցիչ մշակված (ձևափոխված) են այդ նպա​տակ​ների համար:

ՀՀ քրեական դատավարության օրենսգրքի      241-րդ հոդվածի և Կառավարության որոշման նախագծի հավելվածի 8-րդ կետի համադրումից ակնհայտ է դառնում, որ առաջարկվող տեխնիկական, այդ թվում` ծրագրային միջոցները գաղտնի քննչական գործողություններից որևէ մեկի պարագայում չեն կա​րող կիրառելի լինել, որպիսի հետևությունը հիմնված է այն հանգամանքի վրա, որ գաղտնի քննչական գործո​ղու​թյունների մասնակիցները, սովորաբար, տեղեկաց​ված չեն լինելու իրականացվող միջոցառումների մասին (բացառությամբ կաշառք ստանալու կամ կաշառք տալու նմանակումը), հետևաբար իրատեսա​կան չէ հոգեֆիզիոլոգիական գործընթացների ակամա փոփոխության ակնկալումը և անկեղծությունը բացա​հայտելու համար դրանց ամրագրումը:
	Ընդունվել է

Նախագծի հավելվածի 8-րդ կետը հանվել է:

	2. ՀՀ քննչական կոմիտե
	11.02.2022թ.

	
	N 01/22/10650-2022

	        Հայաստանի Հանրապետության քննչական կոմիտեն դրական գնահատելով «Գաղտնի քննչական գործողությունների կատարման ընթացքում օգտագործվող հատուկ տեխնիկական միջոցների ցանկը հաստատելու մասին» Հայաստանի Հանրապետության կառավարության որոշման նախագծով (այսուհետ` Նախագիծ) առաջարկվող կարգավորումներն, այդուհանդերձ առաջարկում է վերանայել Նախագծի հավելվածի 8-րդ մասը:

        Կարծում ենք, որ նշված մասով առաջարկվող նորմը դուրս է Նախագծով ներկայացված կարգավորման առարկայից և կիրառելի չէ Հայաստանի Հանրապետության նոր քրեական դատավարության օրենսգրքով նախատեսված որևէ գաղտնի քննչական գործողության շրջանակներում:
	Ընդունվել է

Նախագծի հավելվածի 8-րդ կետը հանվել է:

	3. ՀՀ արդարադատության նախարարություն
	24.02.2022թ.

	
	N 01/27.2/8012-2022

	1. Նկատի ունենալով այն հանգամանքը, որ Նախագծի 1-ին կետով առաջարկվող կարգավոր​ման համաձայն Նախագծին կից ներկայացված հավելվածով նախատեսվում է հաստատել գաղտնի քննչական գործողությունների կատարման ընթաց​քում օգտագործվող հատուկ տեխնիկական միջոցների ցանկը` նախագծին կից ներկայացված հավելվածում հաստատվող տեխնիկական միջոց​ների վերաբերյալ կարգավորումներն առա​ջար​կում ենք ներկայացնել ցանկի տեսքով:
	Չի ընդունվել
Նախագծի հավելվածում գաղտնի քննչական գործողությունների կա​տարման ընթացքում օգտագործ​վող հատուկ տեխնիկական միջոց​ներն արդեն իսկ ներկայացված են ցանկի տեսքով: Միաժամանակ, նման կարգավորում առկա է Կառավարության 2008 թվականի հուլիսի 31-ի «Օպերատիվ-հետա​խուզական միջոցառումների անց​կաց​ման ընթացքում օգտագործ​վող հատուկ (մշակված, ծրագրված, հարմարեցված) տեխնիկական մի​ջոց​ների ցանկը հաստատելու մասին» N 810-Ն որոշման մեջ:

	2. Նախագծի 2-րդ կետում առաջարկում ենք նշել, որ նույն որոշումն ուժի մեջ է մտնելու Հայաստանի Հանրապետության քրեական դատավարության օրենսգիրքն ուժի մեջ մտնելու օրը:
	Ընդունվել է
Կատարվել է համապատասխան փոփո​​խություն:



	4. ՀՀ պաշտպանության նախարարություն

	07.02.2022թ.

	
	N ՊՆ/01/608-2022

	Դիտողություններ և առաջարկություններ չունի:
	

	5. ՀՀ ֆինանսների նախարարություն  

	09.02.2022թ.

	
	N 01/11-1/2181-2022

	Դիտողություններ և առաջարկություններ չունի:
	

	6. ՀՀ ոստիկանություն

	10.02.2022թ.

	
	N 1/21/10867-22

	Դիտողություններ և առաջարկություններ չունի:
	

	7. ՀՀ հակակոռուպցիոն կոմիտե
	09.02.2022թ.

	
	N 18-1015գ-22

	Դիտողություններ և առաջարկություններ չունի:
	

	8. ՀՀ պետական եկամուտների կոմիտե  

	08.02.2022թ.

	
	N /11-1/7744-2022

	Դիտողություններ և առաջարկություններ չունի:
	


